Buku Pelajaran Ugama Yang Terbaik

CHAHAYA PELAJARAN UGAMA

Pengulas buku Pelajaran Ugama, bagi Majallah “Dewan Bahasa
keluaran Dewan Bahasa dan Pustaka Kuala Lumpur yang menjadi pusat
penerbitan buku2 Pelajaran di-Malaysia, tentang buku Chahaya Pelajaran
Ugama di-terbitkan oleh QALAM di-antara lain berkata:

“Sa-kurang2-nya ada dua perkara yang menarek perhatian kita
dalam buku Chahaya Pelajaran Ugama ini, terutama tulisan-nya dan
kedua gambar2 lukisan pada bahagian sembahyang. Meski pun ini
bukan-lah perkara yang baharu di-dalam buku2 ugama, tetapi terdapat-
nya kedua2 perkara tersebut dalam satu buku tulisan rumi dan ber-
gambar ada-lah merupakan satu kemajuan dalam penerbitan buku?2 pe-
lajaran ugama.

“Gambar2 lukisan saperti yang di-gunakan pada bahagian Hukum
Figeh umpama-nya, besar sa-kali pertolongan kepada murid2 untok me-
mahami chara2 sembahyang yang betul dan memudahkan mereka meng-
ingati istilah2 yang berkenaan. Pengajaran yang di-bantu dengan chon-
toh2 yang terang sudah pasti lebeh chepat memberi kesan daripada
pengajaran yang hanya berupa sharahan yang penoh dengan istilah-
istilah dalam bahasa Arab”, kata-nya.

“Susunan dan isi dalam bahagian Tafsir dan Hadith, di-mana ter-
dapat persamaan (ayat/hadith di-ikuti dengan terjemahan-nya maksud-
nya dan di-akhir dengan uraian) dapat di-kata memuaskan..........
kata-nya se-terus-nya.

......... Buku Chahaya Pelajaran Ugama ini akan dapat men-
jadi sa-buah buku pelajaran yang baik. Chara memasokkan keempat2
perkara yang menjadi mata pelajaran ugama, ka-dalam sa-buah buku
saperti ini ada-lah suatu chara yang baik. Penyusun dalam bahagian
Tafsir dan Hadith sudah agak memuaskan.....”, kata pengulas buku
pelajaran ugama majallah “Dewan Bahasa.”

Tidak payah di-jelaskan lebeh lanjut. Buku ini sa-memang di-
usahakan membuat-nya dengan bahasa-nya yang mudah, rengkas, jelas
dan dengan chara yang menarek. Boleh di-banding.

Buku ini di-dasarkan mengikut sukatan pelajaran ugama Bahagian
Menengah dalam Persekutuan Tanah Melayu.

Sudah siap empat penggal:

Penggal I buat Tahun Pertama
Penggal I buat Tahun Kedua

Penggal I buat Tahun Ke-Tiga
Penggal v buat Tahun Keempat

Di-terbitkan dua jenis — Huruf Rumi dan Huruf Jawi.
Harga sa-naskhah $3.00 pos 10 sen.
Kalau memesan nyatakan huruf Jawi atau Rumi.
QALAM
356/8 Geylang Road, Singapura 14.

Penerbit dan Penchitak yang terkenal di-merata?.



(Sambungan dari muka 7)

Tuan Syed Hassan duta Pakistan menyatakan kepada wakil-wakil

akhbar sebelum berangkat balik ke Rawalpindi: “Bahawa ia
berkali-kali cuba menemui Tengku Abdul Rahman tetapi
tidak berjaya dan itulah ia menyerahkan nota Pakistan
Tun Abdul Razak. Nota itu adalah menuduh wakil
Malaysia di Bangsa-bangsa Bersatu menyalahkan Pakistan
melindungi pencerobohan India.

Telatah Tengku

Walaupun bagaimana dicuba oleh Tun Abdul Razak
menyatakan bahawa dasar Malaysia berkecuali, namun
kenyataan Tuan Ramani di Majlis Bangsa-bangsa bersatu itu bukan
sahaja tidak menyenangkan Pakistan dan umat Islam
seluruhnya tetapi juga umat Islam di Tanah Melayu sehingga
timbul reaksi-reaksi yang menuntut supaya Tuan Ramani
dipanggil balik dari Majlis Bangsa-bangsa Bersatu,
terutamanya dari golongan-golongan umat melayu yang beragama Islam
yang memandang persoalan itu sangat berat di dalam hubungan
persaudaan' Islam dan sepatutnya, menurut pendapat-pendapat
ini, kalau Malaysia sebagai sebuah negara Islam (agama
rasminya agama Islam) kalau tak dapat menolong Pakistan
sebagai menyokong saudaranya sebuah kerajaan Islam
di dalam persengketaannya dengan kerajaan yang bukan Islam
sekurang-kurangnya hendaklah Malaysia berkecuali.

Tetapi Tengku nampaknya hendak cuba melindungi apa
yang salah itu. Tengku membuat kenyataan yang menunjukkan
suatu belang perdirian Tengku terhadap kepada pengertian dan
pengajaran Islam dengan membuat suatu pengisytiharan bahawa
Tengku adalah mengamalkan suatu cara yang bukan sahaja
menyakiti kerajaan Pakistan di dalam tubuh berkerajaan
tetapi juga menghancurkan hati orang Islam yang
berdiri di belakang Tengku, apabila Tengku menyatakan bahawa

“Ikatan internasional lebih penting daripada perikatan

! Perkataan sebenar ialah persaudaraan.

Askar-askar Raja Yaman yang setia yang melawan tentera-tentera

Mesir di tanah Yaman.

agama”, ertinya sebagai seorang Islam yang dipegang oleh
Tengku persoalan persaudaraan Islam adalah perkara nombor
dua atau mungkin nombor tiga dan yang utama ialah
soal-soal internasional walaupun merugikan kepada
saudara-saudara umat Islam.

Tengku memahamkan bahawa nota Pakistan adalah
menghendaki supaya Malaysia sebagai sebuah negara Islam
menyokong kerajaan Pakistan sebagai negara [slam juga
tetapi kalau diperhatikan apa yang terkandung dan
tersiar adalah sebenarnya menjadi sifat negara-negara Islam
(Islam geografinya — sebagaimana yang disebut oleh
Kiyai Muhammad Isa Anshari) menghendaki supaya
di antara negara Islam dengan negara Islam sedapat-dapatnya
bertolong-tolongan tetapi kalau sekiranya tidak dapat tolong-
menolong secara materi atau secara moral setidak-tidaknya
janganlah menyebelahi sesebuah negara yang melanggar dan
memusuhi Islam; apalagi sememangnya ajaran-ajaran Islam
itu mengutamakan persaudaraan Islam mengatasi daripada
segala-galanya.

Tetapi apakan hendak dikata perdirian Tengku



sendiri berlainan dengan perdirian umat Islam —
“Perkara internasional mengatasi daripada perkara umat
Islam” dan barangkali kerana itulah kita Semenanjung
Tanah Melayu tidak pernah mendengar sejak merdeka ini adanya
timbul sokongan-sokongan moral di atas peristiwa-peristiwa
penindasan orang-orang Cyprus terhadap umat Islam
Turki di Pulau Cyprus yang menjadi korban peluru dan
keganasan; dan tidak pernah pula kita mendengar ada
sokongan-sokongan moral yang dibuat terhadap kepada jihad yang
ditegakkan untuk membebaskan Palestin; dan tidak ada pula
kita mendengar perasaan sakit dan timbang rasa
terhadap kepada umat Islam di India di dalam penderitaan-penderitaan
penindasan, penggarungan dan penyembelihan yang dilakukan
oleh orang-orang Hindu terhadap kepada mereka itu yang berlaku
sebanyak 571 kali semenjak daripada perjanjian Liaquat
Ali Khan — Nehru tahun 1950 hingga bulan Januari
1964 — tidak termasuk yang berlaku sesudah itu
seperti yang berlaku di Poona® dekat Bombay dan lain-lain tempat
baru-baru ini.
Nampak benar nafsu-nafsi kita di dalam persoalan dunia
Islam, di dalam persoalan penderitaan umat Islam yang
sekurang-kurangnya dapat dibantu dengan moral yang patut digalakkan
oleh kerajaan Malaysia yang agama rasminya agama Islam
itu. Apakah kita tidak akan termasuk ke dalam hadith
Nabi (S.A.W) yang bersabda:
“Man lam yahtamma bi amri al-muslimina fa laysa minhum”
Maksudnya: “Barang siapa tidak mengambil endah
hal ehwal orang-orang Muslimin (saudara-saudaranya orang Islam)
adalah bukan daripada mereka itu” (bukan daripada orang
Islam)
Tengku menuduh bahawa tidak ada negara-negara Islam yang
terang-terang membantu Malaysia di dalam menghadapi Konfrontasi

Indonesia atas Malaysia. Tuduhan ini tentulah tidak

2 Kini dikenali sebagai Pune.

sama adanya dengan perselisihan di antara Pakistan dengan
India. Walau bagaimanapun adanya pemerintahan di Malaysia
dan di Indonesia di dalam geografinya masih dipandang
kedua-keduanya adalah negara Islam. Berlain antara Pakistan
dengan India, sungguhpun di India ada lima puluh juta umat
Islam tetapi mereka puak yang kecil dan pemerintahannya
adalah Hindu sebagai agama rasminya dan Pakistan,
Islam adalah agama rasminya bahkan Pakistan telah
berusaha menjadikan undang-undang Islam sebagai undang-undang
negerinya dengan tulen — tidak cangkuk-cangkuk.

Selain daripada itu sebagaimana yang terlahir dalam
pertentangan Malaysia dengan Indonesia, Pakistan
berusaha mendamaikan dengan usaha-usaha yang dapat diusahakannya
dan tidak pula bantuan-bantuan yang diharap oleh negara-negara
lain daripada Malaysia bantuan-bantuan untuk mendirikan
masjid sebagaimana disindir oleh Tengku bahkan dengan
cara umum kita di Tanah Melayu ada menerima bantuan negara
Islam yang lain buat mendirikan masjid, madrasah dan
lainnya dengan cara muamalah Islam dengan orang Islam.

Sepatutnya di dalam soal-soal yang boleh menyentuh perasaan
Islam dan persaudaraan Islam, janganlah dilebarkan
lagi pertentangan itu dengan lebih-lebih memburukkan dengan
mengeluarkan kata-kata sentimen. Mendiamkan perkara-perkara yang
demikian itu lebih baik atau patut dibuat dengan saluran-saluran
yang lebih halus dan bijaksana dan tidak mengeruhkan
keadaan yang sememangnya keruh itu. Tunku hendaklah berjaga-jaga
dan beringat-ingat kerana selain daripada pengikut-pengikut beliau di dalam
UMNO masih berjuta-juta umat Islam yang lain yang tidak
masuk mana-mana parti politik yang mesti dikawal
perasaan dan hati mereka itu di dalam hubungan perikatan

persaudaraan Islam.

